
Пӑлхар классикӗн Христо Ботевӑн Петӗр Хусанкай чӑвашла куҫарнӑ 
сӑввисем

Ӗмӗрлӗхе пӑхать хӑватлӑ Атӑл 
Пӑлхар-чӑваш куҫӗпеле кунта.
Килех! Сана хӑмла ҫӗршывӗ хапӑл, 
Сӑра лаҫҫи яр-уҫӑ умӑнта, - 

ҫапла сума суса каланӑ чӑваш халӑх поэчӗ Петӗр Хусанкай 1965 ҫулта 
Расул Гамзатовӑн хӑй редакциленӗ «Лирикӑ» кӗнекине кӗртнӗ «Савӑш 
курки»  ятлӑ  умсӑввинче.  Ҫак  сӑвӑрах  интернационалла  тавракурӑмлӑ 
поэтӑмӑр, Дагестанри тӑванла халӑхсен поэзийӗ чӑваш ӗҫҫыннисемшӗн 
ҫывӑх пулнине палӑртса, ҫапла ҫырать:

Сӑвва-юрра савать Чӑваш ҫӗршывӗ, 
Юрру кашни килех вырнаҫӗ сан. 
Кӗрех, Расул! Тӑванлӑх ӗмӗр сывӑ, 
Поэтпала поэт ыталашсан.

Сӑвӑ-юрӑ,  чӑнкӑ  тусемпе  анлӑ  шывсем  урлӑ  каҫса,  халӑхсене 
тӑванлатать, пӗр-пӗрин шухӑш-кӑмӑлне, ыр ӗмӗтне, савӑнӑҫӗпе хуйхи-
суйхине  лайӑхрах,  ҫывӑхрах  ӑнланса  илме  пулӑшать  -  ак  мӗнле 
критерипе хакланӑ Петӗр Хусанкай куҫару ӗҫне.

Хусанкайӑн  тӗлӗнмелле  куҫару  ӑсталӑхӗ  ревюлюцичченхи 
демократиллӗ  литература  традицийӗсемпе  -  И.  Я.  Яковлев  шкулӗн 
пархатарлӑ  ӳсӗмӗсемпе  тата  вырӑс  классикӗсене  чӑвашла  куҫарасси 
Совет  влаҫӗ  пуҫлансан  уйрӑмах  хытӑ  аталаннипе  тачӑ  ҫыхӑннӑ.  Ҫак 
ӑсталӑх унӑн кулленхи ӗҫӗ-хӗлӗнче ҫулсерен туптанса пынӑ; вӑл вара 
тӑван чӗлхемӗрпе ытарайми ҫыракан юратнӑ поэтӑмӑр кӑна мар,  икӗ 
чӗлхепе  те  -  чӑвашла  та,  вырӑсла  та  -  пӗр  тан  ӑсталӑхпа  музӑна 
тивӗҫтерекен  пултаруллӑ юрӑҫ  пулса  тӑчӗ.  Вырӑсла тӑван  чӗлхинчен 
кая  мар  пӗлни,  пӗтӗмӗшле культура  тӗлӗшӗнчен  хӑватлӑ  эрудициллӗ 



пулни  Хусанкая  ытти  халӑхсен  поэзийӗн  илемлӗхне  чӑвашла  та 
оригиналти пекех сыхласа хӑварма май пачӗ.

Вырӑс классикӑсен А. Пушкинӑн, А. Грибоедовӑн,  С. Есенинӑн, В. 
Маяковскин шедеврӗсене Петӗр Хусанкай чӑвашла пуринчен нумай тата 
пысӑк ӑсталӑхпа куҫарнӑ, 20-мӗш ҫулсенчен пуҫласах тӑван халӑхӑмӑра 
ытти халӑхсен илемлӗ литература пуянлӑхӗпе паллаштарса савӑнтарнӑ.

Хӑшпӗр  чӗлхерен,  сӑмахран,  пӑлхарларан,  Петӗр  Хусанкай  тӳрех 
чӑвашла  куҫарма  та  никамран  та  малтан  пикенчӗ;  талантлӑ  тӑлмач-
поэтӑн ӗҫӗ питех те ӑнӑҫлӑ пулчӗ.

1962  ҫулта  паллӑ  пӑлхар  поэчӗ  Ламар  Чӑваш ҫӗрӗшывне  килсен 
парса хӑварнӑ сӑввисем ҫинчен ӑшшӑн ҫырнӑ май Петӗр Хусанкай ак 
мӗнле  тӗрӗс  шухӑш  палӑртса  хӑварчӗ:  «Пирте  пӑлхар  чӗлхине 
вӗрентекенсен  йышӗ  ӳссех  пыратъ.  Маншӑн  пулсан,  ҫак  сӑвӑсене 
пӑлхарларан тӳрех куҫарни - пысӑк савӑнӑҫ, мал ӗмӗт». 

Пӑлхар  поэчӗсен  сӑввисене  куҫарма  Петӗр  Хусанкай  50-мӗш 
ҫулсенчех тытӑннӑ. Вӑл хальхи вӑхӑтри тӗрлӗ писательсен - Ламарӑн, А. 
Тодоровӑн, Э.   Багрянӑн М. Грубешлиевӑн тата ыттисен сӑвви-юррисӗр 
пуҫне пӑлхар классикӗсен произведенийӗсене те тӑрӑшса куҫарнӑ.

Акӑ  пирӗн  умра  ҫӗнӗ  пӑлхар  поэзийӗн  никӗсне  хывнӑ  ирӗклӗх 
юрӑҫин  Христо  Бютевӑн  мӗнпур  сӑввисене  тенӗпе  пӗрех  чӑвашла 
куҫарса  кӑларнӑ  «Юрӑсемпе  сӑвӑсем»  ятлӑ  кӗнеке.  Ҫак  классик 
пӗтӗмӗшпе ҫирӗм сӑвӑ ҫырнӑ; асӑннӑ сборникра вара вунсакӑр сӑвӑпа 
«Пӑлхар коммунин ӗненӗвӗ» ятлӑ программӑлла манифест пичетленнӗ. 
Вӗсене пурне те Петӗр Хусанкай чӑвашла лайӑх куҫарнӑ. 

Ботевӑн  ҫак  пӗчӗкҫеҫ  кӗнеки  Хусанкай  ӑшӑ  кӑмӑлтан  ҫырнӑ 
умстатьяпа уҫӑлать те унӑн кӗске асӑрхаттарӑвӗсемпе вӗҫленет. Ботев 
сӑнӳкерчӗкӗпе автографне пӑлхар художникӗ И. Петров профессор тунӑ 
портретран илнӗ. Ҫапла вара ҫак темрен те хаклӑ тирпейлӗ кӗнекере 
мӗн кирли пурте пур:  наука ыйтнипе тивӗҫтерсе кӑларнӑ кӗнекех вӑл, 



анчах унӑн тиражӗ ҫав тери сахал пулни  чуна пӑшӑрхантарать - 2000 
экземпляр! Халь ӗнтӗ ҫав кӗнекене ниҫта та тупса илеймӗн.

Кӗнекен «Вилмен вӑл,  чӗрӗ!»  умстатйинче Петӗр Хусанкай  чӑваш 
вулаканӗсене Христю Ботевӑн паттӑр пурнӑҫӗпе паллаштарать.

Христо  Ботев  1849  ҫулхи  январӗн  7-мӗшӗнче  Калофер  хулинчи 
Ботю Петков учитель килйышӗнче  ҫуралнӑ, ачаранпах  халӑх юррисене 
юратнӑ.  Одессӑри  гимназире  вӗреннӗ  чухнех  ҫамрӑк  Ботев  вырӑс 
классикӗсен  -  Пуш-кинӑн,  Лермонтовӑн,  Некрасовӑн,  Тургеневӑн, 
Гоголӗн  произведенийӗсене  вулать,  хӑй  те сӑвӑ  ҫырма  хӑнӑхать, 
революцилле  демократсен  Герценӑн,  Дюбролюбовӑн,  Чернышевскин, 
Белинскин  вӗрентӗвӗпе  ҫывӑх  паллашать.  Каярахпа  вӑл  наукӑлла 
социализм  идейисемпе,  Маркспа Энлельсӑн «Комм-уиистсен партийӗн 
манифесчӗпе»,  Марксӑн  «Капиталӗпе»  паллашнӑ.  Ботев  пӑлхар 
революционерӗсен Румынири организацине ертсе пыраканӗ пулса тӑнӑ, 
тӗрлӗ  хаҫатсенче  («Пӑлхар  эмигранчӗсен  сӑмахӗ»,  «Ялав»,  «Ҫӗнӗ 
Пӑлкари»  т.  ыт.  те)  хӑйӗн  ҫулӑмлӑ  сӑввисене,  публицистикӑллӑ 
статйисене, фельетонӗсемпе памфлечӗсене пичетленӗ.

1876  ҫулхи  май  уйӑхӗнче  Христю  Ботев,  икҫӗр  ҫынна  яхӑн 
патриотран  тӑракан  отряд  пуҫлӑхӗ  (чета  Вюешоди)  пулса,  Дунай 
юханшывӗ урлӑ Румынирен  тӑван  Пӑлхарне каҫать,  асаплӑ ҫӗршывне 
тӗрӗк пусмӑрӗнчен хӑтарма революциллӗ пӑлхав ҫӗклессишӗн ҫунать.

Ҫирӗм  ҫиччӗри  поэт-революционер Христю  Ботев,  тӑван 
Пӑлхарийӗн  ирӗклӗхӗшӗн  тӗрӗксемпе  паттӑррӑн  ҫапӑҫса,  1876  ҫулхи 
майӑн  20-мӗшӗнче  пуҫне  хунӑ.  Унӑн  четине  тӗрӗксем  Враца  хули 
таврашӗнче аркатса тӑкнӑ, воеводине те тӗрӗк пули пырса тивнӗ. Халӗ 
ҫулсерен пӑлхар халӑхӗ июнӗн 2-мӗшӗнче Христо Ботевпа унӑн паттӑр 
юнакӗсем  вилнӗ  куна  асӑнса  чыс  тӑвать.  Христо  Ботев  «Хаджи 
Димитър» ятлӑ сӑввинче Тӑван Ҫӗршыв ирӗклӗхӗшӗн ҫапӑҫса пуҫ хунӑ 



ҫынсем  вилӗмсӗр  тесе  каланӑ  витӗмлӗ  сӑмахсене  халӗ  Пӑлхарире 
кашниех чӗре патӗнче тытать; акӑ вӑл йӗркесем:

Тоз, който падне в бой за свобода,
той не умира: него жалеят 
земя и небо, звяр и природа,
и певци песни за него пеят...

Ҫак строфана Петӗр Хусанкай ҫапла куҫарнӑ: 
Кам ирӗк куншӑн вӑрҫса пуҫ хурӗ - 
ҫав ӗмӗр вилмӗ: ӑна хӗрхенӗ 
ҫӗр, пӗлӗт, кайӑк, тӗнче - мӗнпурӗ, 
ун ячӗ юрӑ пулса ҫӗкленӗ...

Хӑйӗн умстатйине ят пама та Петӗр Хусанкай ҫак сӑввӑн пӗрремӗш 
йӗркине илнӗ: «Вилмен вӑл, чӗрӗ!» Тӗрӗсех  ӑнтӗ:  Христо Ботав хӑйӗн 
ҫулӑмлӑ  сӑвви-юррипе  те,  паттӑр  пурнӑҫӗпе  те  халӑх  асӗнчен  ӑмӗр-
ӗмӗрех тухас ҫук.

Христо  Ботевӑн  историри  пӗлтерӗшне  хакласа,  пӑлхар  халӑхӑн 
ҫулпуҫӗ Георги Димитров ҫапла каланӑ:

«Хальхи  саманара  демократишӗн,  халӑх  республикишӗн,  наци 
никама пӑхӑнманлӑхӗшӗн, хамӑр халӑха пур енӗпе те ҫӑклесе малалла 
ярасишшӗн кӗрешнӗ  чух  Христо  Ботев -  ялав пулса тӑрать.  Ҫав ялав 
ҫӗнӗ  демократиллӗ  Пӑлхар  ҫӗршывӗнче  ҫӳлерен  ҫӳлерех  хӑпарса 
вӗлкӗшсе тӑрӗ».

Ҫапла вара, Христо Ботев ячӗ - пӑлхар халӑхӗшӗн кӑна мар, пӗтӗм 
ҫӗр чӑмӑрӗ  ҫинчи ӗҫҫыннисемшӗн калама ҫук хаклӑ ят. Ботев -  пӑлхар 
литературин чӑн-чӑн мухтавӗ, наци геройӗ. Ун пултарулӑхӗ ҫав хушӑрах 
ытти  халӑхсемшӗн  те  паха.  Вӑл  хӑй  произведенийӗсен  революцилле 
хӗрӳлӗхне пула интернационаллӑ пюэт пулса тӑчӗ.

Христо Ботева эпир, чӑвашсем, хамӑрӑн Ҫеҫпӗл Мишшипе юнашар 
асӑнма, пӗрле танлаштарса хисеплеме пултаратпӑр пулӗ; вӗсем иккӗшӗ 



те кӑвар чӗреллӗ поэтсем, чӑн-чӑн патриотсем, революциллӗ поээипе 
тӑван  халӑхсен  гражданла  туйӑм-сисӗмне  ҫӳле  ҫӗклекенсем  пулнӑ. 
Вӗсен пултарулӑхӗнче революцилле кӗрешӳ хӗрӳлӗхӗ пусмӑр тӗнчине 
сивлесе  питленипе  пӗр  пулса  шӑраннӑ,  ӗҫҫыннисен  паянхи  ӗмӗт-
шухӑшӗсемпе  тӳр килсе, ҫулӑмлӑ, малалла чӗнекен сӑвӑ-юрӑ ҫуратнӑ. 
Илӗмлӗх мелӗсем енӗпе илсен, Христо Ботевпа Ҫеҫпӗл Мишши иккӗшӗ 
те  реализм  меслечӗпе  усӑ  курнӑ,  анчах  вӗсен  произведенийӗнче 
реализм ревюлюциллӗ хӑватлӑ  туртӑмпа вӑйланса  пырать.  Уйрӑмах 
вӗсене кӗрешӳ  теми,  «хурӑҫ шанчӑк», ҫӗнӗ, ирӗклӗ те телейлӗ пурнӑҫ 
ҫӗнтерессине  хытӑ  ӗненсе  тӑни  пӗрлештерет.  Ҫак  шухӑшсене 
ҫирӗплетсе  памашкӑн  вӗсен  тӗрлӗ  произведенийӗсенчи  уйрӑм 
сыпӑксене  танлаштарса  пӑхар-ха  эппин:  Ҫеҫпӗл  Мишшипе  Христо 
Ботевӑн  ытарайми  сӑввисене  тепрер  хут  вуласа,  аса  илсе  чуна 
хавхалантарни  те  питӗ  паха.  Акӑ  Христо  Ботевӑн  «Кӗрешӳ»  ятлӑ 
сӑввинчен илнӗ йӗркесем:

Сӑваплӑ айванлӑх! Миҫе ӗмӗр эпӗр 
ӑспа та, чунпа та унпа кӗрешетпӗр! 
Асап аллинче паттӑрсем пуҫ хураҫҫӗ, 
тата мӗн тумашкӑн вӗсем пултараҫҫӗ? 
Тӗнче авалхи сӳсменнех сӗтӗрет-ҫке, 
тиранлӑх, суялӑх - ҫаплах хисепре-ҫке; 
ҫын тимӗр аллах чуптӑвать-ха, мӑнтарӑн, 
суя сӑмахах ӗненет чурари ҫӗр; 
патак тивертсен - ан шарла эс, кӗлту ҫеҫ, 
тискер кайӑксем сан тирне сӳсе илччӗр, 
юпна ҫӗленсем сӑхса илччӗр, йӑлт тӳс эс; 
турра кӑна хытӑ ӗнен, вара ҫитӗ:
«Эй, турӑ, ҫырлах, эпӗ ҫылӑхлӑ ҫын» те; 
ҫакна асра тыт: кама турӑ юратӗ - 



ҫавна хӗн-асап ытларах вӑл кӑтартӗ... 
Ҫапла ҫут тӗнчемӗр! Ултав та чуралӑх - 
ҫак пуш ҫӗр ҫинче халь патша пулса ларчӗ! 
Этем ӑруне кунӗн-ҫӗрӗн, вӑрахлӑх, 
йӑхран вӑл йӑха парӑнтарчӗ, пусарчӗ. 
Ҫав ҫылӑхлӑ, юнлӑ, куҫҫуллӗ те аскӑн, 
ҫӗр вӗҫсӗр усал ӗҫсемпе тискерленнӗ, 
ҫав хурлӑх патшалӑхӗнче халь васкавлӑн 
пырать кӗрешӳ, кӗрешӳ хум ҫӗкленӗ; 
ун вӗҫӗ сӑваплӑ, вӑл ҫывӑх паян... 
Сас кайтӑр: «Е ҫӑкӑр пире, е тӑхлан!» 

Кӗрешӳпе  паттӑрлӑх  теми  Христо  Бютевӑн  «1868  ҫулхи 
сывпуллашу» сӑввинче те уҫҫӑн палӑрать:

Пуҫ кӑшӑлӗпе эс, аннеҫӗм, 
Чечек ҫыххипе утса пырӑн, 
ыталӑн та чуптӑвӑн шӑппӑн 
мана эс чипер ҫамкаран,— 
ик шухӑш ӑна чиперлетӗ: 
е ирӗк, е вилӗм маттуршӑн! 
Юнланнӑ патвар алӑпа 
ыталӑп эп савнӑ хӗре, 
чӗрем выляса тапнине 
вӑл систӗр, вӑл туйтӑр ун чух; 
йӗрсен - чуптуса эпӗ чарӑп, 
таса куҫҫульне ҫӑтса ярӑп... 
Вара... Сывӑ пул-ха, аннеҫӗм! 
Ан ман эс мана, чун савниҫӗм! 
Тапранчӗ ҫар-йышӑм, каять, 
ун ҫулӗ хӑрушӑ та чаплӑ: 



тен, эп вӑрҫӑра пуҫа хурӑп...
Анчах пӗр парне тивӗҫсессӗн, 
тек ним те мана кирлӗ мар: 
«вӑл чӑнлӑхшӑн, ирӗкшӗн вилчӗ», - 
тесен тӑван халӑх - ҫитет...

«Тӑванла туслӑх» сӑвӑра та Ботевӑн оптимизмлӑ сасси кӗрнеклӗн 
янӑратъ:

Эпир - пӗртӑван: пурӑнатпӑр 
 пӗр шухӑшпала, туйӑмсем пӗр; 
ҫак ҫут тӗнчере мӗн пулсан та, 
пӗр нимӗншӗн те ӳкӗнместпӗр. 
Усал тунӑ эпӗр е ырӑ - 
ӑна малалли ӑру калӗ. 
Паян - алӑ парччӗ, тӑванӑм, 
утар малалла паттӑр халлӗн!7

Кӑвар  чӗреллӗ  поэтӑмӑр  Ҫеҫпӗл  Мишши  чӗнсе-шанса  ҫырнисене 
аса  илер-ха;  ун  сӑввисеичи  кӑмӑл-туйӑм  та  Ботевӑнни  пекех  харсӑр, 
оптимизмлӑ, унисонла килӗштерӳллӗ пулни куҫкӗретех курӑнать:

Чӑваш! Чӑваш!..
Чӑваш! Чӑваш!.. 

Сан ыйӑхлӑ уюсене, 
Сан лӑпкӑ кӑмӑллӑ, ачаш, 
йӑваш-айван ялусене 
Савмашкӑн манӑн халӑм ҫук. 
Чӑваш тӗнчи ҫывхарнӑ чух 
Чӑвашӑн чунӗ йӑваш-ши? 
Анаслӑ ыйӑхӑн ӑшши - 
Вырӑнлӑ-ши?.. Вырӑнлӑ-ши!.. 
Тӑван чӑваш хӑюллине, 



вӑл вӑйлине курасчӗ ман. 
Чӑваш!..

Ҫӗклен те, ҫунатлан! 
Куҫна тӗлле хӗвел ҫине.

(«Чӑваш, чӑваш!..» 1921).
Ҫеҫпӗл  Мишшинчен  гражданла  лирика  произведенийӗсем  ҫырма 

хӑй  вӗреннӗ,  унӑн  мӑнпур  сӑввине  чун-чӗрипе  туйса  илнӗ  Петӗр 
Хусанкай, паллах,  идейӑллӑ содержанипе илемлӗх мелӗсемпе  Ҫеҫпӗл 
произведенийӗ-сеие ҫывӑх тӑракан Ботев сӑввисене те питӗ хавхаланса 
куҫарнӑ.

Анчах,  тем пек  тӑрӑшсан та,  урӑх поэт,  уйрӑмах тата ют ҫӑршыв 
пюэчӗ  ҫырнӑ  произведенин  идейӑллӑ  содержанийӗпе  илемлӗх 
пуянлӑхне  тепӗр  чӗлхепе  ахаль  каласа  панипех  уҫса  кӑтартаймӑн. 
Ҫавӑнпа та Хусанкайӑн Ботев вӑхӑтӗнчи Пӑлхарти пурнӑҫа, историлле 
лару-тӑрӑва  лайӑх  пӗлнипе  пӗрлех  пӑлхар  поэчӗн  илемлӗх  ҫӳп-ҫипе 
хӑйӗнни пекех аван, ҫӑмӑллӑн та виҫеллӗ усӑ курма хӑнӑхса ҫитмелле 
пулнӑ. Ботевӑн сӑвӑ техникине, илемлӗх мелӗсене, сӑнарлӑх йӗркине, 
сӑмах  янравлӑхне,  ритмикипе  рифмисене,  тӗрлӗ  интонацие,  оригинал 
чӗлхин  саккунӗсене  хытӑ  пӑхӑнса  ӗҫлеме  тивнӗ.  Пирӗн  талантлӑ 
пюэтӑмӑр ҫак ӗҫсене пурне те чыслӑн туса пынӑ.

Христо Батевӑн поэзи стилӗнче пуринчен малтлан палӑрса тӑракан 
пахалӑх - ун сӑввисем халӑх сӑмахлӑхӗпе уйрӑлми тачӑ ҫыхӑнса тӑни, 
сӑввисене  вӑл  ятарласа  юрлама  тесех  ҫырнӑ  тейӗн.  Ботев 
пултарулӑхӗшӗн  -  сюжет  енчен  те,  илемлӗх  тӗлӗшпе  те  -  фольклор 
витӗмӗ хӑватлӑ пулнине эпир унӑн нумай строфинче асӑрхатпӑр. Анчах 
халӑх  юррисенчи  сӑнлӑхсемпе  -  танлаштарусемпе,  эпитетсемпе, 
повторсемпе  -  вӑл  хӑй  халлӗн  кӑна  усӑ  курман,  вӗсене  хӑйӗн 
ревюлюциллӗ  шухӑшӗпе  килӗштарсе  ҫӗнетнӗ.  Тӗслӗхрен,  «Аннене», 
«Хаджи Димитӑр», «Хайдуксем» произведенисене илсе пӑхма пулать.



«Аннене» сӑвӑра ют ҫӗршывра мӗскӗннӗн ҫӳрекен лирикӑлла герой 
хӑйӗн  амӑшне,  шӑпах  халӑх  юррисенчи  пек,  хӑй  тем  ҫул  ҫӳресен  те 
телейне  те,  чапне  те  тупайманни,  тӑван-пӗтенсенчен  катара  кӑлӑхах 
хурлӑх-нуша  курса  тертленни  ҫинчен  кулянса  пӗлтерет.  Кунта 
риторикӑллӑ  ыйтусем,  чӗнсе  каланисем,  икшер  хут  каланисем 
(повторсем)  нумай.  Петӗр Хусанкай,  халӑх сӑмахлӑхӗпе литературӑра 
мӗнле ӑнӑҫлӑ усӑ курмаллине «Тилли юррисемпе» лайӑх кӑтартса панӑ 
пюэтӑмӑр,  Христо  Ботевӑн  асӑннӑ  сӑввине,  халӑх  юррисен  ҫеммине 
пӑхӑнтарса, ӑста куҫарма пултарнӑ. Акӑ танлаштарса пӑхар-ха чӑвашла 
куҫарнине оригинал тексчӗпе:

...Чӑн юрату та пӗр эсӗ маншӑн,           Освеы теб, мале, никого нямам,
чӑн ӗненӳ те, таса аннеҫӗм;                 ти си за мене любов и вяра;
анчах сана та хал ҫук                          по тука вече не се надявам
савмашкӑн                                            тебе да любя: сърдце догаря!
ӗлӗкхи евӗр: сӳнет чӗреҫӗм!                 Мнаго аз, ыале, много мечтаях
Нумай, нумай эп ӗмӗтленеттӗм:           щастие, слава да видим двама;
телей те, чап та санпа пӗрлех эп,           сила усещах — що не желаях?
аннеҫӗм, курӑп, туянӑп,                        Но за все желби приготви яма!
теттӗм,                                                           Една сал клета, една остана:
халь ак пурне те алтса чикетӗп!           в прегръдки твои мили да Пӗр ӗмӗт юлчӗ, ҫавна усратӑп: 

падна,
Сан ытамна ман ҫитсе ӳкесчӗ,              та туй сърце младо, таз душа чун ма ыратнӑ - йӑлт  

пӗлтересчӗ                                                 страдна
кала-кала та, йӗрсе ярса та...              да се оплачат тебс горкана...
Аттеҫӗме те,  йӑмӑкӑма та,                   Баща и сестра и братя мили
Шӑллӑмсене те ман ыталасчӗ;            аз да прегърна искам без злоба,
вара пур шӑнӑр шӑнса тамалатӑр               пък тогаз нека измръзнат жили,
                                                                      пък тогаз нека изгния в гроба!  

сӗм тупӑках ман кӗрсе выртасчӗ!
Сӑввӑн юлашки йӗркине «сӗм тупӑках ман кӗрсе выртасчӗ!»  тесе 

куҫарни  шухӑша кӑштах оригиналтан  пӑрса  ярать,  «выртасчӗ»  глагол 
кунта ҫын тупӑка кӗрсе выртма хӑех ӗмӗтленнӗ пек кӑтартать. Пӑлхарла 
«пък тогаз нека изгния в гроба» тенине сӑмах хыҫҫӑн сӑмах куҫарсан 
вара ҫапларах пулать: «Ун чух, ан тив, ҫӗрем эп шӑтӑкра». Лирикӑлла 
герой  хӑйӗн  паттӑр  ӗҫне  тусан  вилме  те  хатӗр,  анчах  ятарласах 



вилесшӗн  мар-тӑр.  Кунашкал  пӑрӑнусене  куҫару  ҫитменлӗхӗ  тесех 
каласшӑн  марччӗ  эпир,  анчах  хӑшпӗр  чухне  шухӑш  пачах  улшӑнса 
каясран  шикленмелле.  Телее  пула,  Хусанкайӑн  куҫарӑвӗнче  ун  пек 
кӑлтӑк-шӑйрӑксем ҫукпа пӗрех. Тепӗр ик-виҫ тӗслӗх илсе кӑтартма ҫеҫ 
пулагъ:

Пӗрремӗш тӗслӗхӗ «Элегирен»:

А бедният роб търпи, и ние 
 без срам, без укор, броиме 

време,           
откак е в хомот нашата шия 
откак окови влачи народа, 
броим, и с вяра в туй скотско 

племе          
чакаме и ний ред за свобода!         
(16 стр.) 

Чура тӳсет вӑл. Ҫапах та        хамӑр - 
Мӑя сӳсмен пит хӗсет-ҫке,

тетпӗр, -
Кун-ҫул шутлатпӑр пӗр
вӑтанмасӑр;
Ҫав кӗтӗвех-ҫке шанатпӑр
ҫирӗп,
ӳпкелешмесӗр ӗмӗтленетпӗр,
Выльӑхранах-ҫке кӗтетпӗр
ирӗк! 
(24 стр.)

Ботев строфине сӑмах хыҫҫӑн сӑмах, йӗрке хыҫҫӑн йӗрке куҫарсан, 
акӑ еплерех пулса тухать:

Мӗскӗн чура чӑтать, эпир те 
намӑссӑр, ӳпкевсӗр, вӑхӑт шутлатпӑр: 
ҫавӑнпа хӑмӑтра пирӗн мӑйсем, 
ҫавӑнпа сӑнсӑр туртать-ҫке халӑх, 
шутлатпӑр, вара, шанса ҫав выльӑх йӑхне, 
кӗтетпӗр эпир те черет ирӗке!

«Выльӑх  йӑхӗ»  тесе  Ботев  пуян  пусмӑрҫӑсене,  чиркӳ  ҫыннисене, 
тӳре-шарана  калать.  Малтанхи  куҫарупа  сӑмах  хыҫҫӑн  сӑмах  куҫарни 
хушшинче шухӑш анлӑшӗ енчен уйрӑмлӑх пурри кӗретех курӑнать.



Тепӗр тӗслӗхӗ «Хупахра» сӑвӑран:
Ще да пия напук врагу,                       Эп ӗҫеп - патриота та,
нацук и вам, патриоти!                        тӑшмана та тавӑрасшӑн!
Аз веч нямам мило, драго,                  эп тӑна халь ҫухататӑп,
я вий... вий сте идиоти!                        эсӗр... тӑр ухмах таврашӗ!
 (54 стр.)                                                (31 стр.)
Сӑвӑ содержанийӗ тӑрӑх, «Патриоти» тесе Христо Ботев хупахсенче 

кӑкӑрӗсене  ҫапа-ҫапа  мухтанса,  ӗҫсе,  кӑшкӑрашса  ҫӳрекен  пуяан-
куштансене, чорбаджисене, пуп таврашӗсене, ҫичӗ юта халӑха ҫаратма 
аякран пӑхса тӑрсах ирӗк паракан суя патриотсенчен хытӑ тӑрӑхлать, 
ҫавӑнпа ҫиллине шӑнараймасӑр юлашкинчен вӗсене «эсир идиотсем» 
тесе  каласа  хурать.  Ҫакнашкал  суя  патриотсене  витӗмлӗ  питлесе, 
Христо  Ботев  1873  ҫулта  ятар-ласа  тепӗр  сӑвӑ  та  ҫырнӑ,  ӑна 
«Вӑратакан» хаҫатра пичетлесе кӑларнӑ, ячӗ унӑн - «Патриот», паллах 
ӗнтӗ,  кунта  та  шахвӑртса  каланӑ.  Ҫак  сӑвӑ  эпиграмма  е  сарказмлӑ 
памфлет пекех янӑрать:

Патриот - чунне вӑл парӗ, 
ирӗк, ӑслӑлӑх тесессӗн; 
анчах хӑйӗн чунне мар ҫав, 
халӑхӑн чунне леҫесшӗн! 
Вӑл пурне те ырӑ тӑвӗ, 
мӗншӗнни паллах - укҫашӑн, 
Мӗнле ҫын апла вара вӑл? 
Вӑл чунне сутса пурнасшӑн.
 (52 стр.)

«Хупахра» сӑвва куҫарнӑ май вара тӑлмач «патриот» сӑмахпа, хӑй 
те  сисмесӗр,  тӳрремӗнех  усӑ  курнӑ,  лирикӑлла  герой  «патриота, 
тӑшмана та тавӑрасшӑн» пек пулса тухать.  Ку питӗ пысӑк йӑнӑш, вӑл 
произведени шухӑшне урӑхлатса ярать, чипер революционертан пурне 



те курайман нигилист туса хурать. Ҫак тӗслӗх куҫару ӗҫӗнче контекст та, 
поэтӑн пӗтӗм пултарулӑхӗ те тӑлмачӑн куҫӗ умӗнчех пулмаллине аван 
кӑтартать.

Куҫарнӑ  кӗнекене  тепӗр  ик-виҫ  тӗлте  Петӗр  Хусанкай  кӑшт 
вырӑсларах  пуплев  ҫаврӑнӑшӗсем кӗртсе  янӑ,  паллах,  ӑнсӑртран-тӑр. 
Тӗслӗхрен:  «Аннеҫӗм,  сана  эпӗ  хаклӑ,  //эс халь шухӑшлатӑн:  ыран,  // 
тӳлек Дунай урлӑ каҫуҫӑн, // тен, хурӗ пуҫне савнӑ ывӑл!» (13-14 стр.). 
Кунти  хӑшпӗр  йӗркесем  вырӑсларан  сӑмах  хыҫҫӑн  сӑмах  куҫарса 
тунӑскерсем:  «Сана  эпӗ  хаклӑ» - «тебе я дорог» (вырӑсла) - «мил съм 
тш» (пӑлхарла); чӑвашла саншӑн эпӗ хаклӑ темелле пулӗ.

Тепӗр  тӗслӗх:  «Пире  пуҫсене  тайтармӗ  //  ҫӳлти  пуш  чунсен  пуш 
кумирӗ»  (23  стр.).  Ҫак  предлажение  ӑнланса  илме  хӗн:  темскер 
каласшӑн пулнӑ тӑлмач? Оригиналта вара шухӑш питех те уҫӑмлӑ. Унта 
социаллӑ питлев ил-тӗнет: «И глава ний няма да сложим // пред страсти 
и  светски  кумири...»  (17  стр.).  Ҫитменнине  тата  чӑвашла  пуҫсене  
тайтараймӗ  тани лайӑхрах пулъ -  пуҫа тайтараймӗ  тени лайӑхрах пек, 
мӗншӗн  тесен  алӑ  парать,  куҫ  хӗсет  йъшши  сӑмах  ҫаврӑнӑшӗсенче 
япала ячӗсене нумайлӑ хисеп формипе мар, пӗрреллӗ хисеп формипе 
калани вырӑнлӑрах.

Юлашки тӗслӗх: «Тӳсме ҫук сивӗ, йӗрӳ, куҫҫулӗ - // чӗрӳ тулли вӑл 
тултарчӗ  хурлӑх»  (64  стр.).  Кунта  юлашки  предложени  кӑнттам; 
ҫитменнине тата грамматикӑллӑ ҫыхӑну ҫук: вӑл местоимени нимӗнпе те 
ҫыхӑнса тӑ-масть.  Ҫакна оригиналпа танлаштарар: «И студ, и мраз,  и 
плач  без  надежда  навяват  на  теб  скръб  на  сърцето»  (50  стр.).  Ҫак 
йӗркесене Христо Ботев хӑйӗн тусне, Василь Левский революционера 
(1837  -  1873)  тӗрӗксем  ҫакса  вӗлерсен  ҫырнӑ,  паттӑр  вилӗмӗшӗн 
ҫутҫанталӑк та хурланнине олицетворени мелӗпе халӑх сӑмахлӑхӗнчи 
евӗр аван кӑтартса панӑ.



Петӗр Хусанкай куҫарса кӑларнӑ кӗнекене темиҫе хут питӗ тимлӗ 
вуласа  тухсан  та,  унта  урӑх  нимӗнле  кӑлтӑк  та  асӑрхамарӑмӑр. 
Пӗтӗмӗшле илсен,  пӑлхар  пиччӗшӗн сӑвви-юррине чӑваш поэчӗ чуна 
савӑнтармалла, хӑлхамӑра килвентермелле ӑста куҫарнӑ. Ҫак ӗҫре вӑл 
хӑйӗн  ҫулсеран  хӑватланса пынӑ  куҫару  ӑсталӑхӗпе  те,  халӑх 
сӑмахлӑхӗн илемлӗх арсеналӗпе те ӑнӑҫлӑ усӑ курнӑ.

Халӑх  сӑмахлӑхӗнчен  илнӗ  сӑнарсемпе  метафорӑсем  Христо 
Ботевӑн  уйрӑмах  «Хаджи  Димитӑр»  ятлӑ  сӑввинче  палӑраҫҫӗ;  жанр 
енӗпе  илсен,  ӑна  баллада  теме  пулать.  Халӑх  ирӗклӗхӗшӗн  ҫапӑҫса 
пуҫне хуракан паттӑрӑн суранне ҫутҫанталӑк вӑйӗсем те, тискер кайӑк 
таврашӗ  те  -  пурте  сиплеҫҫӗ.  Христо  Ботев  тӗлӗнмелле  пысӑк 
пӗлтерӗшлӗ,  философилле  тарӑн  шухӑшлӑ  пӗтӗмлетӗве  ҫирӗплетме 
халӑх сӑмахлӑхӗнче паллӑ вырӑн йышӑнакан сӑнарсемпе  усӑ куратъ, 
ҫӗр-пӗлӗте,  Балкан тӑвӗсене,  вӑр манпала ҫут  тӗнчене  олицетворени 
мелӗпе  чӗрӗ  евӗр  сӑнлать,  паттӑрӑн  хутне  кӗрекетсем  йышлине, 
ҫавӑнпа  вӑл   вилӗмсӗр  пулнине  кӑтартать.  Ҫав  сӑнарсем  Хусанкай 
куҫарӑвӗнче те тӗрӗс-тӗкел упранса юлнӑ:

Кам ирӗк куншӑн вӑрҫса пуҫ хурӗ - 
ҫав ӗмӗр вилмӗ: ӑна хӗрхенӗ 
ҫӗр, пӗлӗт, кайӑк, тӗнче - мӗнпурӗ, 
ун ячӗ юрӑ пулса ҫӗкленӗ... 
Мӑн ӑмӑрткайӑк парать ыр сулхӑн, 
суранне кашкӑр ҫуллать йӑвашшӑн; 
хӑюллӑ кӑйкӑр-юлташ маттуррӑн, 
ӑна тӑван пек пӑхать ачашшӑн. 
Каҫ карӑнсассӑн тухать шур уйӑх. 
Тем чухлӗ ҫӑлтӑр ҫӳлте капланнӑ. 
Кашлать юманлӑх, ҫил-тӑвӑл ҫуйӗ, 
хайдук юррийӗ кӗрлет Балканӑн!.. 



(33 стр.)
Ботев пултарулӑхӗ пире литературӑпа халӑх сӑмахлӑхӗ хушшинчи 

тачӑ  ҫыхӑнӑва,  халӑх  сӑмахлӑхӗнчи  сӑнлӑхсем  илемлӗ  литературӑна 
сӑнарлӑх кӳнине аван кӑтартса параҫҫӗ.

Ботевӑн  илемлӗх  мелӗсене,  вӑл  тунӑ  сӑнлӑхсене,  паха 
танлаштарусемпе  эпитетсене  куҫарнӑ  чухне  Петӗр  Хусанкай  чӑваш 
чӗлхинчи пӗр тан пӗлтерӗшлӗ  сӑмахсемпе,  е эквивалентсемпе,  сӑмах 
ҫаврӑнӑшӗсемпе  пӗлсе  усӑ  курнӑ.  Акӑ,  тӗслӗхрен,  оригиналти  тата 
куҫарнӑ текстри танлаштарусем:

Ей, дружина, хай станете!                   «Эй, дружина! Илтнӗ пулӑр,
Ей я иде - погледнете:                        кам килет - пӑхсамӑр, курӑр:
туй е мойта горска птица,                   чун савни чупать васкавлӑн,
туй е мойта годеница!»                        вӑрман кайӑкӗ вӑл манӑн!»

(34 стр., «Пристанала»)                        (44 стр., «Таркӑн хӗр»)
Нощ бе тъмна като рог,                       Мӑйрака пек сӗм ҫёрле
примъкнах се като смок...                    вӑрттӑн шурӑм ҫӗленле...
(42 стр., «Ней»)                              (54 стр., «Арӑмне»)

Паха эпитетсем

душа  млада,  бедни  народе, 
песен любовна, скръб дълбока 
думи отровни, сърце мъжко, 
юнашко; песни юняшки,

хайдушки; 
млада, хубава Стояна търчи с
менци за водица т. ыт. те. 
Кажи им, майко, да помнят, 
да помнят мене да търсят:

яш чун,  мӗскӗн  халӑх,  юрату 
юрри, 

пысӑк  хурлӑх,  савӑш 
наркӑмӑшӗ,

чӑн-чӑн ар чӗреллӗ те паттӑр,
маттур та паттӑр хайдуксенӗн 

юрри; 
сарӑ хӗр-чипер Стоянка - 
сулхӑн шыв асма васкарӗ



бяло ми ыесо по скали, 
по скали и по орляци 
черни ми кърви в земята,  
в земята, майко, черната!  

 (24 стр., «На пращаване в 1868 
г.») 

т. ыт. те.
Кала вӗсене - шав астуччӑр,
астуччӑр, шыраччӑр мана:
тусем хушшинче, ӑмӑрткайӑк
вӗҫен  тӗлсенче  -  ман  шур 

ӳтӗм,
хура тӑпрапа варӑшса
упранӗ, аннем, хӗрлӗ юнӑм!
(15 стр., «1868 ҫулхи сывпул-
лашу»).

Зададе се облак тъмен 
откъм гора, от Балкана: 
дали ще е дъждец дребен, 
или ще е буря страшна?  
(57 стр., «Зададе се облак 
тъмен»)

Пӗчӗк пӗлӗт хураласшӑн
вӑрман ҫийӗн, Балкан ҫийӗн:
лӑпкӑ ҫумӑр ҫутарасшӑн
е хӑрушӑ тӑвӑл-ши-мӗн?

(37 стр., «Пӗчӗк пӗлӗт хуралас 
шӑн»).

Бютев усӑ курнӑ эпитетсем халӑх юррисемпе кӑна мар, унӑн хӑйӗн 
пурнӑҫӗпе те, хӑй мӗн-мӗн чӑтса-курса ирттернипе те ҫыхӑннӑ.

«Шурӑ»  эпитета халӑх сӑмахлӑхӗнче пирӗн,  чӑвашсен те,  тӑтӑшах 
тӗл  пулма тивет,  мӗншӗн тасен  ҫав  сӑмах  халӑхӑн илемлӗх  идеалне 
лайӑх кӑтартсаа  ларать, «шурӑ»  гени  «таса» тенипе танлашать:  шурӑ  
кӗпе,  шурӑ  акӑш  т.  ыт.  те.  Ботев  вара,  халӑх  сӑмахлӑхӗнчи  пекех, 
лирикӑллла  герой  сӑмахӗсемпе   «ман  шур  ӳтӗм»  ӑмӑрт-кайӑк  вӗҫен 
тусем хушшинче тесе пӗлтерет.



Пӗр  эпитетпах  Ботев  тӗрлӗ  ҫӗрте  нумай  пӗлтерӗшпе  усӑ  курма 
пултарать:  ҫав  «1868  ҫулхи сывпуллашу» сӑвӑрах «хура куҫӗ»,  «хура 
тӑпрапа», «хура тӑррапа» тенине тӗл тулатпӑр.

Нумай  чухне  Ботев  эпитечӗсем  кӑмӑл-шухӑш  ҫӗкленӗвне, 
хусканӑвне  пӗлтернипе  пӗрлех  социаллӑ  пӗлтерӗшпе  те  янӑраҫҫӗ: 
«Овчар  ли  по планината, // или  иък  кпети  сюрмаси!» - «Ту ҫинчи сурӑх 
кӗтӳҫ-и // е ялти мӑн-тарӑн чухӑн...» («Хайдуксем» сӑвӑран). «Мӑнтарӑн  
чухӑн» тени хӑех автюрӗ кам майлӑ пулнине аван кӑтартать.

Петӑр Хусаикай вара Ботев сӑввисенчи паха эпитетсене пӗрне те те 
куҫарнӑ чух «ҫухатса» хӑварман.

Ботев  произведенийӗсенчи  фразеологиллӗ сӑмах ҫаврӑнӑшӗсенче, 
халӑх каларӑшӗсене куҫарнӑ  чухне  Петӗр Хусанкай  чӑвашларах сӑмах 
ҫаврӑнӑшӗсам  тума,  чӑвашла  каларӑшсемпе  усӑ  курма  тӑрӑшнӑ. 
Тӗслехрен:  «Зави  се  майка,  замая  -  //  камък  и  падна  на  сърце» 
предложение Хусанкай «Кулянса ӳкет хӗрарӑм // чӗрине чул тивнӗ евӗр» 
тесе  куҫарнӑ;  ҫавӑн пакех тата: «И гласът ми  да премине // тихо катю 
през  пустиня!»  -  «пуш  хирти  пӗччен  сас евӗр  //  йӑнасран  сасса 
хӑтарччӗ!»; «Туй е казало // стадо от вълци във овчи кожи» - «Акӑ мӗнле 
калаҫать, вӑтанмасӑр, // сурӑх тирне тӑхӑннӑ кӗтӳ кашкӑр».

Ботев  поэзийӗн  экспрессиллӗ  янӑравлӑхне,  сӑвӑсен  лейтмотивне, 
вӗсен  ҫеммине  пусарса  калама  риторикӑлла  ыйтусемпе  кӑшкӑрусем, 
ҫавӑн  пекех  ҫынна  е  ҫутҫанталӑка  чӗнсе  каланисем  (обращенисем) 
нумай пулӑшаҫҫӗ. Акӑ, сӑмхран, ҫак йӗркесене илер-ха:

Телейсӗр, мӗскӗн эп ҫӳренишӗн мӗне 
ылханнӑ  -  ҫавнах   курнишӗн аннем, эс 
мар-и йӗрсе юрларӑн,         
  мана  хӗрхентӗн  виҫ  ҫул  эс 
мар-и? 
(26  стр.,  «Аннене») 
Кала, кала-ха, ман мӗскӗн                   халӑх;

Ти ли си, мале, тъй жално пела,
ти ли си мене три годин клела,
та скитник ходя злочестен ази
и срещам това, що душа мрази?
(11 стр., «Майце си»)

Кажи ми, кажи, бедни народе,



чура  сӑпкийӗ  кам  ҫакрӗ 
саншӑн?            
  (24 стр. «Элеги »)      
 Юрӗ, вӑрлӑр та ҫаратӑр !
Кам сире халь тытса чарӗ?                  Курка 
тытнӑ та  -  ларатпӑр,               час ҫӗкленмӗ 
ӳсӗр ҫарӗ!     
( 31 стр., «Хупахра»)             (Ҫӗршыв-
аннеҫӗм, ҫӗрӗм,                   ма эс йӗретӗн, 
куҫҫуль 
тӑкатӑн?                 юратнӑ        
Пуҫтах ҫӑханӗ, ылханлӑ кайӑк,  
кам тӑпри ҫийӗн  кӑранклататӑн? 

62  стр.,  «Василь  Левские 
ҫакни»).
  

кой те в таз робска люлка
люлее?
 (15 стр., «Елегия»)
Грабете го, неразбрани!
 Грабете го! Кой ви бърка?
 Скоро той не ще да стане: !           
             ний сме синца с чаши в ръка!
 (53 стр., «В механата») 
О, майко моя, родино мила, 

защо тьй жално, тъй милно плачеш?
 Гарваие и ти, птицо проклета,
на чий гроб там тъй грозно
грачеш?
(60  стр.,   «Обесвание   на  Васил 

Левский»)

Кунсӑр  пуҫне,  Христо  Ботев  хӑйӗн  сӑвви-юррисенче  интонаци 
пуянлӑхӗпе  тата  ритмикӑри  динамизмпа  ӑста  усӑ  курнине,  йӗрке 
вӗҫӗсене  кӑларса  лартнӑ  сӑмахсенчи  логика  ударенийӗсене 
рифмовкӑпа тачӑ ҫыхӑнтарма пӗлнине палӑртмалла. Петӗр Хусанкай та 
Христо  Ботевӑн  классикӑлла  произведенийӗсене  классиклах ӑста 
куҫарма  пултарнӑ,  ҫакӑ  тӑван  литературӑна  нумай  пуанлатать,  пире, 
пӑлхар поээине юратса чӑвашла вулакансене, чӗререн савӑнтарать.


